
Marion Agunbero ta bira miembro di Kolegio di supervishon finansiero di
Aruba

Willemstad/Den Haag - Riba 21 di yiini 2024, Konseho di Minister di Reino a bai di akuerdo ku
nombramentu di sefor drs. Marion Agunbero komo miembro di Kolegio di supervishon
finansiero di Aruba (CAft) riba proposishon di Aruba. Sefior Agunbero ta sigui seiiora mr. dr.
Hellen van der Wal entrante promé di ougustus 2024.

Marion Agunbero tin amplio formashon i eksperensia finansiero. Den e periodo di ylini 2013 pa yuli 2024,
e tabata miembro di Raad van Advies di Aruba, i for di novémber 2019 te ku mei 2024, e tambe tabata
direktor di Stichting Pensioenfonds Tourism Sector Aruba. Den e periodo di 1986 pa 2019 e tabata entre
otro direktor di Direkshon di Finansas i el a desempefa varios funshon di management serka Banko Sentral
di Aruba i Caribbean Mercantile Bank N.V. Danki na su konosementunan i eksperensia amplio, Marion
Agunbero sigur lo ta di gran balor pa CAft. El a optené su bachelor den Business Administration and Public
Administration di Universiteit van de Nederlandse Antillen, i su master den Public Administration di Erasmus
Universiteit Rotterdam.

Presidente Lidewijde Ongering: "Mi kier a ekspresa mi apresio pa e kontribushon ku miembro saliente
Hellen van der Wal a aporta e aflanan pasa na CAft. Ta alegra mi ku Marion Agunbero ta dispuesto pa sigui
ku su tareanan. Ku sefior Agunbero na bordo, CAft ta gana un miembro ku hopi eksperensia finansiero. Mi
ta ilusiona pa inisia nos kolaborashon."

Marion Agunbero: "Ami tambe ta entusiasma pa kuminsa na CAft, i duna mi aporte na e mehora di e
durabilidat di finansas gubernamental di Aruba."

[Fin di komunikado di prensa]

Teksto pa foto:
Entrante promé di ougustus, drs. Marion Agunbero ta bira miembro di Kolegio di supervishon finansiero di
Aruba.

